
Annwyl Carolyn, 
 
Diolch ichi am eich llythyr dyddiedig 16 Hydref ynghylch Deiseb P-06-1454: Galw ar 
Lywodraeth Cymru i ddarparu cymorth iechyd meddwl brys i dadau newydd. 
 
Gallaf gadarnhau bod y rhaglen iechyd meddwl strategol yng Ngweithrediaeth y GIG yn 
gweithio gyda hyfforddai uwch mewn seiciatreg, a gyflogir gan dîm amenedigol Bwrdd 
Iechyd Prifysgol Betsi Cadwaladr, i ddatblygu llwybr i gefnogi tadau a phartneriaid unigolion 
o dan ofal y tîm iechyd meddwl amenedigol arbenigol.  
 
Ar ôl ei ddatblygu, y bwriad yw rhoi'r llwybr hwn ar waith ar draws yr holl dimau iechyd 
meddwl amenedigol arbenigol. Mae'r canllaw arfer gorau, y cyfeirir ato mewn gohebiaeth 
flaenorol, yn dal i gael ei ddatblygu, a bydd yn cael ei lywio gan y gwaith hwn. 
 
O ran datblygu'r strategaeth iechyd meddwl a llesiant a'r strategaeth  
atal hunanladdiad a hunan-niweidio, rydym wedi cyhoeddi crynodebau'r ymgynghoriad. Ar 
hyn o bryd mae swyddogion yn gweithio ar y strategaethau terfynol a'r cynlluniau cyflawni 
cysylltiedig, gyda'r bwriad o'u cyhoeddi yn y flwyddyn newydd.  
 
Yn gywir, 

